LAM - - DRC MASHI HEBREW BIBLE and MASHI GREEK
ENDULU

Enshokolezi

Eci Citabu c' Enddlu cayandikagwa na muntu muguma oku burhegesi n'obuhablizi bwa Muka
Mutagatifu. Oyo muntu alamaga omu Palestina-Israheli embere ly'okulibuzibwa kwa Yeruzalemu, omu
mwaka gwa 587, embere ly'okuburhwa kwa Kristu.

Enddlu ziba nyimbo za mishibo. Abayahudi bakagiziyimba amango gw'oburherekére omu
ka-Nyamuzinda.

Enddlu, ziba nyimbo za kumanyisa oku Yeruzalemu n'abantu ba muli ye balibuzibwa. Ecitabu c'enddlu
ciyerekana oburhe bw'okunali haguma n'obulangalire: «Nyamuzinda aba Mwinja oku bayishimulinda»
(3,25).

Ekleziya Katolika ekolesa End0lu omu Liturjiya ly'Omugobe Mutagatifu, ogu rhukengeramwo
okulibuzibwa kwa Yezu Kristu.

EBJRIMWO

Omu Citabu ¢' Endalu muba bigabi birhanu:
1. Enddlu ntanzi: cigabi |

2. Enddlu ya kabirhi: ¢c. 2

3. Enddlu ya kasharhu: c. 3

4. Enddlu ya kani: c. 4

5. Enddlu ya karhanu: c. 5

Enddlu ntanzi

lYajéwe! Ala gulya murhundu® gwayunjulaga bantu mira oku gukola guyodsire gwone! Gulya
gwagwerhe irenge kulya omu gandi mashanja, gukola guli nka mukana. Nnjo erhi ali
muluzi-nyere okulire ebishagala, lero akolesibwe obukukuru bw'abaja.

2 Akola ageza obudufu bwoshi alaka, amarhama gage gakazihulula mirenge. Muli balya bamuzigiraga
boshi, ntaye ciru n'omuguma w'okumu-rhdliriza. Abira bé\geb boshi bamulesire, bahindusirage
bashombanyi bage.

®Yuda amahékwa ihanga lya bene mpu alibuzibwe n'okulembera obuja: AylObasire ekarhi
k'entakembdlwa, nta bushagaluke agwerhe. Abaka-gimulibuza boshi bamugwanyanyize
bamugwarhira omu maganya gaage.

4 Enjira z'e Siyoni ziri omu mishibo, zalesirwe na balya bakagiyishija oku lusiku lukulu. Emihango yage
yoshi eri bwamwa, abadahwa béage bali omu mulenge. Ensdli zdge zatwisire omurhima. Ala
oku ebyo byoshi byadarhabalira Siyoni yaga!

5Abashombanyi bage bo bahimire, abanzi bage badekerire. Nyakasane oyo wamubabazize erhi
bugamba bwéage bunji burhuma. Abagala ba-rhorho baja batundulikwa n'omubisha
wabagwasire mpira abahéka buja.

® Siyoni amabona oku ebyakagirhuma ajirenge byagenda®. Abarhambo bage bakola bali nka rhushafu
rhwabuzire akahasi rhwakera, rhulya rhwaja rhwaydka omuhivi rhurhanacigwerhi misi ya
kulibirha.

"Mw'ezo nsiku z‘amababale n'obuhanya bwage, Yeruzalemu akazike-ngéra birya azigiraga byoshi,
birya byali by'omu nsiku za mira. Erhi abantu bage boshi bakaz'ihirima oku bwdji bw'engérho
y'omushomba-nyi, hanabulikana ciru n‘'omuntu muguma w'okubarhabéla.

1.1 Ogu murhundu gw'e Yeruzalemu. Omuzihi aliaderha obworhere bugalugalu Yeruzalemu &ja mwo
erhi bubi bwage burhuma.

®1.2 Abira ba Yuda ba mira, balya anywananaga nabo mpu bakamurhabéala; lero boshi bamamulekérera.
Lola muli Yer 4, 30; 30, 14: Eze 16, 37-40; 23, 22-29.

1.6 Sinza Eze 10, 18; 11, 22; 16, 37; 1z 47, 3.



®Yeruzalemu akozire amaligo manene bwenéne, co cirhumire akola ali wa kushologorhana.
Abamukengaga lero badwirhe bamugayaguza, ene babona akola ali bushungunu. Asigalirage
okukaziydma kwodne n'okuhinduka ashubira nyuma.

® Omwambalo gwage gunanirekwo ebirhobero by'izinga lyage. Arhali amanyire bici byamuyishira; ntyo
kwo ayandagire, nta muntu waci-muha omurhima. Amaderha erhi: «Mashi Nyakasane, lola
buno buha-nya bundikwo: obone oku omushombanyi wani ye wahimine.»

' Omubisha ahésire obuhiri bwage bwoshi omu nfune. Ciru anabwine n'oku abapagani bayenjerera
omu cirhinyiro ca Nyakasane. N'obwo, Yagirwa Nyakasane, wene wahanzagya mpu irhondo
abo bapagani ba-rhajaga ahantu h'endéko yawe.

" Olubaga Iwa Yeruzalemu ludwirhe Iwayama Iwalonza eci Iwalya. Ludwiirhe Iwahana akantu luzigira
kulusha, luhdbwc eci Iwalya lubonemwo amagala n'emisi. Lwamashenga erhi: «Olole
Nyakasane, kuno ndwirhe nagayaguzibwa.»

2 Mwe mudwirhe mwagera omu njira mweshi, mulole ninyu erhi hali amalibuko gali nk'aga gandikwo,
aga Nyakasane ampiragakwo omu lusiku Iw'obukunizi bwéage budarhi.

13 Kurhenga enyanya ambulagire omuliro omu rhuvuha rhwani, rhwanaya-birwa nagwo. Antezire
akasirha mpu angwése amagulu, anankuba. A-njizire muntu wago wago, na mulwala buca
buyira.

* Amabi najizire arhagarhenzakwo isl, gayosire nka kuno agonya ecifundo omu kuboko kwage,
gasosire gahika omu igosi lyani. Nyakasane afu-nyazize emisi yani ampana omu maboko
g'abashombanyi, balya nta- nkahasha.

'® Abasirika b'entwali nagwerhe abajugucire nka bikabulirwa. Antumira omurhwe gw'abalwi mpu
bahinage emisole yéani. Niono Siyoni w'omu Yuda, ampinazire nka kula banahinagira
emizabibu omu mukenzi.

% Obwo buhanya bwo burhuniire ndwirhe nalaka emirenge yani yoshi. Owakantuliriza ashubingalulira
emisi y'okulama, ali kuli. Abana bani balesirwe maboko mdmu, bulya omushombanyi
abahimire.

17 Siyoni adwirhe alambdla amaboko, ci ntdye ciru n'omuguma abwine w'okumurhdliriza. Oku
irhegeko lya Nyakasane, abalungu b'lsraheli bo bahindusire bashombanyi bage. Muli bo
Yeruzalemu ahindusirage kantu ka kushologosa.

'® Nyakasane ye Mushinganyanya. bulya nagomire irhegeko lyage. Mwe muli hano mweshi, muyumve
bwinja, munalole gano mababale gani: ensdli zani n'emisole yani bakola ebwa kulibuzibwa
ihanga.

¥ Nahamagire abanzigiraga, kurharhumire barhandeka nahirima. Abadadhwa bani n‘abahandzi bani
baholire omu cishagala, n'obwo kulonza bajaga balonza eci balya mpu hashubibonamwo
emisi.

20 Nyakasane, olole, obone mababale manganaci gano gangwerhe obula buli bwajugumana na buno
omurhima gubangalire, bulya nakugomire kubi bwenéne! Engdrho yanyukize abana omu
njira, n‘omu nyumpa mifu yone yone elambamire. 21Oyumve kuno ndwirhe nahimagukwa,
ntaye ciru n'‘omuguma w'oku- ntdliriza. Abashombanyi bani boshi bayumvirhe emyanzi
y'obuhanya bwani, bacishinga kuli okdla wanijizire. Olerhage lulya lusiku wade-rhaga, nabo
babe kuno nabire. % Obubi bwabo bwoshi buyalagale embere zawe, obakolere nabo nk'ebira
wankolire erhi bugamba bwani burhuma. Obwine oku malumwa gano gone gandikwo,
omurhima gwani gwababire Iwoshi.

Lamentations 1: *

Enddlu ya kabirhi

' Yajéewe! Nyakasane omu bukunizi bwage bunene anabwine ecitli ciru e-nyanya za Yeruzalemu.
Eryali irenge ly'lsraheli, alijugucire oku idaho kurhenga enyanya empingu. Amango oburhe
bwéage bwabirGnduka kuli Siyoni, ayibagira oku co cali citumbi c'okuhirakwo amagulu gage.

*Nyakasane amirangusize omwimo gwa Yakobo gwoshi buzira lukogo. Omu bukunizi bwage,
anahongwire ebishagala bizibubizibu bya Yuda byoshi, obwadmi n'ababurhegeka boshi
ahemwire, abirhimba oku idaho.

% lhembe Israheli alimbagamwo, analivunyire omu bukunizi bwage budéarhi, alahira kufungira olubaga
erhi lurhérwa n'omushombanyi.

* Afozire omuherho gwage nka mushombanyi, okuboko kwage kulyo kuli- nguzize okulasha.
Anaciyérekine mushombanyi wirhu bulya amahu-ngumula ebyakagirhusimisa. Adubulire
omutula gwage nka muliro oku ka-Nyamuzinda ka Yeruzalemu®.

5Nyakasane anacijizire nka mushombanyi wirhu, amirangusize Israheli oku caligumiza haguma
n'‘enyumpa zage nyinjinja zoshi, ebybgo byage abihebire oku idaho, aja alumiza oburhe hoshi
hoshi omu lubaga Iw'e Yuda.

® Ahugunyire olugurhu Iw'ishwa lyage, ashaba ahantu akagirhubugana. Nyakasane ayibagizize ensiku
nkulu n'‘eza sabato e Siyoni. Mw'okwo kubika omutula gwage agayaguza ciru na mwami
n‘abadahwa.

7Nyakasane arhacilonza oluhérero lwage, analesire ahantu hage hatagati-fu, enyumpa nyinjinja z'e
Siyoni analesire zarhibukira omu maboko g'omushombanyi. Olub? Iwali lunji bwenéne omu
ka-Nyamuzinda nka kula binayérha amango g'olusiku lukulu!®

8Nyakasane ali ahizire okusheréza ebisika bya Yeruzalemu. Alambwire omugozi gw'okugalagaza,
arhacisire okuboko kwage mpu kurha-shabaga. Ci eby6go n'ebisika abihebire omu mishibo.
Byashubire migandu byoshi haguma.

®Emihango y'ecishagala yahongosire, orhuhamikizo rhwaco rhwoshi arhuvungunywire. Mwami
n‘abarhambo bagwire omu maboko g'abapa-gani banyamahanga. Ntaye ciru n'omuguma
w'okuderha ebi Nyamuzi-nda alonza; ciru n'abalébi barhacimanya obulébi bwarhenga emwa
Nyakasane.

1% Abahan(izi b'e Siyoni babwarhire oku idaho banaguguma, amarhwe gabo bagashizire omutulo
banayambala babusunzu. N'ens(li z'e Yeruzalemu zayOnamire oku idaho.

' Amasu gani garhinzire n'okulaka emirenge, omurhima gundimwo gwa-rhozire, ntankabula
bwaziguluka kw'obu buhanya bwamarhinda oku lubaga Iwéani, bulya abana b'ebirhaba
n‘abaciri oku ibére badwirhe bafira omu ngo z'ebishagala n'enydrha.

2 Abana badwirhe badésa bannina, mpu: «Ka nta kantu kalibwa ka- nkaciboneka?» Erhi banaja
bahirima nk'abatumirhirwe omu njira z'ebishagala banarhengeremwo omika omu bifuba bya

2.4 Nk'omu Yer 12, 7; 30, 14; bayéresire Nyakasane nka mushombanyi wa lubaga Iwége Iwi-shogwa:
Israheli.

2.7 Eco cihdgéro cirhali ca mwishingo nka kulya bashamambira, bagashaniza olusiku lukulu, ci cali ca
bashombanyi balirhéra aka-Nyamuzinda.



nnina.

3 Ntacimanyiri kurhi nankakubwira yaga Yeruzalemu, obworhere bwawe burhashushini na bundi buhi!
Ndigi nankakushushanya naye, nti lyo nkurhdliriza we munyeref w'e Siyoni? Obuhanya
bwawe buli bunene nka nyanja, ndigi wankacikufumya? '* Abalébi bawe® barhakuléberaga
ebirhali bya bunywesi, babula kukuvuhdlira obubi bwawe, mpu bakugalulire akalamo k'iragi.
Emyanzi yabo kuli we bwwanali bunywesi bwéne bwbne n'obuhalanjisi.

'* Abadwirhe bagera omu njira bakazikoma kagasha boshi, badwirhe bakubandira olwdho we
Yeruzalemu, banakudundira irhwe baderhe, mpu: Ka ko binali co cirya cishagala bakagiderha
mpu «Cinjinja buzira iz&byo na busime bw'igulu lyoshi eci wani?»

16 Abashombanyi bawe boshi badwirhe bakushanyangulira, bakugurhe amiino baderhe, mpu:
«Rhwamamuherérekeza! Lwo lulya lusiku rhwakagicifinja kurhenga mira olu. Lwahisirage lero
nirhu, rhwalu-bwinagel »

" Nyakasane anakozire ebi akagihiga, ayunjuzize akanwa aderhaga kurhe-nga mira. Anashabwire
buzira lukogo, asimisize omushombanyi n'obuhanya bwawe, azibuhize obucibone
bw'omubisha wawe.

8 yeruzalemu, osdkeze enddlu z'okulaka kwawe emwa Nyakasane. Oleke emirenge ekuhulule omu
marhama nka nshalalo ngasi mdshi ma budu-fu. Orhagohekaga walaka, emirenge yawe
erhahubaga.

lQ’Yimanga, obande end(lu budufu, gala mango bayiza, odubulire omu-rhima gwawe nka mishi
embere za Nyakasane. Omulambdlire amabo-ko, ly'ociza obuzine bw'abana bawe b'ebirhaba,
balya baja baholera n'ishali omu mashango g'enjira zoshi.

0 Nyakasane, lola obone ndi ojirire ntyo. Mashi Nyakasane, kurhi abakazi bankahika cingana aha,
kulya abana boburhaga bone banabalera? Ku-rhi abashombanyi bankalinda bahika aha
kuyirhira abadahwa n'abalébi omu cirhinyiro cawe?

* Emisole n'abashosi bajire balambama oku idaho omu njira, abana--rhabana bani n'abana-nyere
bahweérire oku bwéji bw'engbrho. Wa-bayisie omu lusiku Iw'omutula gwawe, wanigiza buzira
lukogo.

2 Abashombanyi bani badarhi wabalalisire nk'oku lusiku lukulu. Yagirwa Nyakasane, olusiku omutula
gwawe gwabashaga, harhajiraga omuntu wasigala erhi ashugunuke. Omushombanyi
ahungumwire abana nale-raga nanakazagihéka emugongo.

'2.13 «Munyere w'e Siyoni»: ko kuderha Yeruzalemu.
92.14 «Abalébi bawe»: Balébi b'obunywesi, halya hadesire eby'obunywesi.

Enddlu ya kasharhu

! Nie muntu wabwine amalumwa g'akarhi k'obukunizi bwa Nyakasane.
% Ansunika embere zage, angeza omu mwizimya, buzira kamole.
% Niene niene acikubdlire okuboko buca buyira.
* Arhumire omubiri gwani gwahorha kurhangirira oku irhwe kuhika omu magulu, amvunyungwire
orhuvuha.
Aylman2|ze eciri nka cdgo ca malumwa n'amalibuko eburhambi bwéni.
Anjugucwe omu mwizimya nka mufu gwa mira-mia.
Anjlnre ecisikirizo mpu cimpanze okurhengamwo, anziriringa n'obudagulée.
Nayamlre namuhamagala, ci omusengero gwani arhaguyumvirhize.
Anfuk|re enjira n'‘amabuye mag0ye, enjira zani aziyérekeza ebwa kuhabuka.
Anamberlre nka mpangaza elingQzize, nka ntale ecifulisire omu ishaka.
Enjlra zani azihindwire: anandesire; ansizire kahumba, cobohwa.
12 Afozire omuherho gwage, antega mpu ankoze.
13 . Anantulungwire ensiko nieshi n'ebisonga byage.
Abantu boshi badwirhe banshekera, Iwani ludwirhe lwayimbwa buca- buyira.
Anyunju2|ze malumwa, andalusize n‘'omutula.
Ananse2|ze okukugurha olukalabuye, anantindagirira omu katulo”.
Anya5|ze akalamo k'omurhdla, nayibagira iragi kwo kuderha kurhi.
Naderha nti; «Nta kalamo nacibone, ntabyo ncilangalire by'emwa Nyaka-sane».
Kengera amalumwa géani n‘'obuhanya bwani, ko buli nka boge bwashakamira.
Omurhlma gwani erhi gubikengéra, nieshi nnanjogonokerwe ebirumbu.
C| kwond, kwo nkolaga nakengéra ntya, kurhume nalangalira.
Olukogo Iwa Nyakasane lurhacikwa, obuzigire bwage burhaheka.
Olukogo Iwage lushashuka ngasi sézi. Ala oku obwikubagirwa bwawe bwaluga Nyakasane!
Kwo ndesire: nti «Nyakasane ye kuhirhira kwani, co cirhumire mmula-ngalira’.
Nyakasane aba mwinja kuli ngasi yeshi umuyegemera, olya omulo-ngereza.
KuI| kwinja okulangalira omu kahwenyenye obucire Nyakasanc arhuma.
2 Kuli kwinja oku muntu okubarhula omuzigo gwa Nyakasane kurhengera oburho bwage.
AC|yunguI|re omu kahwenyenye amango Nyakasane amuhizireko ama-rhangulo.
Ayunammze kuhika amime akatulo, omu kulangalira oku Nyakasane ayishimurhabala.
Irhama lyage aliyérekeze owamushdrha, anayemére bamuyiguse bijaci’
Bulya Nyakasane arhaba wa kukabulira omuntu omu nsiku zoshi.
Bulya ciru ankamubabaza, kurharhuma arhamubabalira omu lukogo Iwage lunene.
Bulya omurhima gwage gurhasima kugayisa abantu erhi kubarhindibuza.
Gala mango balabarhanya ababohe b'omu cihugo boshi.
Amango bagorombekanya olubanja Iw'abanyinyi omu masu g'Ow'Enya-nya bwenéne.
Amango bayimira omuntu okuli kwage ekagombe; ka Nyakasane a-rhabona ebyo byoshi obwo?
Nd| wankahashiderha akanwa kanabe? K'arhali Nyakasane ohiga?
K arhali kanwa ka Nyamuzinda w'Enyanya bwenéne kaz{sa byoshi, ebibi n‘ebinja?
B|C|g| Iéro omuntu ankacidudumira, akaba acizine, n'obwo agwerhe mabi man;ji?
“*9Rhulole bwinjinja olugendo Iwirhu, rhushubire emwa Nyakasane.
*1 Rhushenge n‘omurhima gwirhu gwoshi, rhuyinamulire amaboko emwa Nyamuzinda oli omu mpingu.
*2 Rhwabire babf na bagoma; nawe orharhubabaliraga kuli okwo.
*Wacibwikira omu bukunizi bwawe, warhushimbulula, wanig(lza buzira lukogo.

"3.16 «Kukugurha olukalabuye» ko kugalanjuka omu luva..

'3.24 «lgwarhiro ly'okulangalira ciru n'omu malibuko»: sinza Lul 16, 5; 73, 26; 3, 30; Iz 50, 6; Mt 5, 39.
13.30 Sinza Mt 5, 39: 1z 50, 6. 3, 32; Abashi mpu: «Engoko enalabarhe omwana wéayo erhi enamubwine»:
Nyamuzinda ye muzire «Ntahwa lukogo».



*\Waciyegulira enyuma ly'ecittl, mpu lyo ensengero zirhu zirhagikuhikakwo.
*>Warhuiizire bikabulirwa, nka camvu, omu karhi k'agandi mashanja.
“® Abashombanyi birhu boshi bakazibumbila akanwa barhusholoshonza.
*" Ecoba gwo gukolaga mwanya gwirhu, kuhugalala, kusheréra, buhanya bwéne bwéne.
Amasu gani gadwirhe gahona nshalalo ya mirenge, erhi buhanya bw'olu-baga lwani burhuma.
Amasu gani yabire nshoko erhahuba, garhagoheka.
Ndwwhe nalinga oku Nyakasane aylnama kurhenga enyanya, alolereze anabone:
*L Ebi byarhinzire oku banyere b'omu cishagala ciru biri bya kundumisa amast.
Abanshombera obusha baja bampiva nka kanyunyi.
Bantoglze omu mwirna nandi mugumaguma, bahira ibuye enyanya zani.
Am|sh| gakazinzungulira aha nyanya z'irhwe; Iéro naderha nti namahera.
Nakuyaku2|ze kurhenga omu kuzimu, Nyakasane.
Wanyumvwhe oku nakubirikira: orhafukaga amarhwiri gawe oku nsengero zani n'nddlu yani.
Amango nakuhamagalaga wanyegera wanabwira, erh| «Orhayobohaga».
We wambulanire, Nyakasane waciza obuzine bwani.
%9 Obwine obubi banjirire, Nyakasane, ontwire luno lubanja.
Wabwme oku bacihéla kuli nie, wabwine emihigo yabo kuli nie.
Wayumvwhe ebijaci byabo, Nyakasane, n'emihigo yabo mibi kuli nie.
Enshambalo n'enkegéro mbi z'abashombanyi béani nie zidwirhe zagerako buca-buyira.
Obone ebi badwirhe bajira byoshi, nie nashubirage lwimbo Iwabo.
Nyakasane wayishibakolera ebiri nk'ebi bamkolire.
Wabatubaza obukengére, gube mulagi gwawe mubf kuli bo.
%8 wabashimbilula n'obukunizi bwawe, obaherérekeze Iwoshi hano igulu.

¥3.58 Nyamuzinda ye «mucunguzi» w'olubaga Iwage.



Endadlu ya kani

! Yoo! amasholo galangashana kulya, ecima cinjinja kulya, kurhi l1éro catubire wéani? Kurhi amabuye
matagatifu gajire gashandala hoshi ho-shi omu mashango ga ngasi njira?

% Abana b'e Siyoni, abayumananaga n'amasholo oku bwinja, kurhi 1éro ba-nkagereragwa oku nyungu
buyungu y'ebidaka?

Ciru na banyambwe bajira omurhima gw'okuha abana babo ibére. Ci kwone olubaga Iwani Iwabire
rnuzire wa cihiingo ak'enydnda z'omu iringu™.

* Abana baciri oku ibére, olulimi lwabayumire ebiraka n'ecimwe, abana b'ebirhaba badwirhe bah(ina
omugati na ntdye wabaha ciru n'ehihimbi hyagwo.

® Abakagirya ebinja-binja bishushagire, léro baja balengukira omu njira. Abalereragwa omu
by'obugale, bakola baja bafukula ecavu n‘amabo-ko gombi.

® Amabi g'olubaga Iwani go manene kulusha ebyaha by'abantu b'e Sodo-mo, ho babirundulagwa omu
kanya kasungunu buzira ciru n‘amango g'okulambdla amaboko mpu babarhabéle.

" Abaluzi balwo bo balangashanaga kulusha olubula, enshusho yabo yali nyéru kulusha amarha,
n‘omubiri gwabo gwoshi gwali gwa kaduku. Emisi ebalanganyiremwo yakagishusha enjuma
y'akasi.

& Lero bakola bali biru-biru nka muyeye, barhacidwirhi bamanywa omu njira. Ecikoba c'omubiri gwabo
cikola cibananire oku rhuvuha, cikola cimu-cimu bushali.

® Okuhirima oku bwaji bw'engdrho kwo kukulu aha omuntu ankafa n'obu-ligo aja aylima anagangabala
n'ishali.

1% Abazire, oku barhahimwa lukogo, Iéro bbhe, bakaziyenda abana babo banabalya, mw'obwo
buhanya bunene bwarhogire oku lubaga Iwani.

" Nyakasane ayukirize omutula gwage, adubwire obukunizi bwage bunene, ayasize ntakanjirwa
w'engulumira omu Siyoni aybkera ciru n'ebiriba byoshi.

2 Abami b'igulu ciru n'abantu kwéne en'igulu ntaye ciru n'omuguma wa- nkayemire oku hali lusiku
luguma omushombanyi ankahimire agere omu mihango ya Yeruzalemu.

3 Obwo buhanya budwirhwe n'ebydha by'abalébi bdge, haguma n'amabi g'abaddhwa bage, bo
babulagaga omuko gw'abantu biména.

“ Badwirhage baja bahukuza omu njira nka mihdrha, n‘'emyambalo yabo ezinzire n‘omuko.

*Erhi baciba bagera, abantu bababona banayaklzc ababo, mpu: «Muyake, muyéke, abo bali
blizinga! Muyake, murhabayégeraga!»" Oku baja balibirha barhanamanyiri ngahi bayerekire,
abanya-mahanga baderhe, obwo, mpu: «Aba ntako bankacishinga nsiku eno mwirhu!»

16 Nyakasane yene oyo wabashandazagya, arhacilonza abalolekwo. Abadahwa barhacilolagwa isu,
ciru nta bukenge bwaciri oku bashosi.

' Amast girhu garhama gahengliza aha oburhabale bwayisha, bwanabuli-kana. Rhwageza amango
goshi nti rhwalinda ishanja ly'ihanga lyayishi-rhuciza, lirhanacirhucizagya®.

'8 Badwirhe bayunja enshando zirhu, ntdkwo rhwankacihika aha mwirhu. Amango girhu gahisire,
ensiku zirhu zahwire, bulya obuzinda bwirhu buli hofi.

1% Abarhushimbire bo babidu kulusha ikozi lyabalala omu nkuba-karhi. Baja barhulibirhakwo omu
nténdo, baja barhuhengiza ciru n‘'omu iru-ngu n'okurhurhega.

20 Ngasi oyu akalamo kirhu kali kacisimikirekwo, oyu kalicikubagire, o-mwami washigagwa amavurha
na Nyakasane®, ye rhwakagiderha, nti: «Ye rhwalamirakwo oyu omu karhi k'amashanja»,
y'oyo naye wagwadasirwe mpira omu mwina gw'omushombanyi!

'4.1 Amasholo n‘amabuye matagatifu, cimanyiso c'olubaga Iw'e Yeruzalemu

4.3 Lola Ayu 39, 13-17.

"4.15 Emw'Abayahudi, abanya-byaha bakagilolwa nka bantu ba lushomyo ntaye wa-nkabayegire embere
baciylnguze.

°4.17 Ishanja ly'ihanga ye Misiri banywananaga naye oku matabaro gabo mazinda, Misiri naye
arhayishaga okubarhabala.

P4.20 Mwami Sedekyahu ye wayimisirwe ayirikwa ago mazino: «Mushigwa wa Nyakasane» Naye
abashombanyi bamugwarha mpira, olubaga lwarha omurhima, lwadaga. Lola 2 Bam 25, 6.



L Osimage onacishinge, we munyere w'e Edomu, we ylbaka omu cihugo c'e Usi®. Ci kwdne nawe
akabehe k'omutula kdkuhikakwo, wéka-nyweramwo onalaluke, kuhika oyambale obusha!
2 Obuhane bwawe bwahwire, we munyere w'e Siyoni, orhacihékwe ebwa kululizibwa. Kuli we, wéhe
munyere w'e Edomu, Nyakasane ahana amabi gawe, ajalabule amabi gawe goshi.
Lamentations 4: *

Enddlu ya karhanu

! Nyakasane, orhayibagire okula rhwabire, olole obone kuno badwirhe ba-rhujira’.

2 Ebirugu birhu binjinja byanyazirwe n'abandi, n'enyumpa zirhu zajibwa-mwo n'entakembdaiwa®.

®Balarha ntabo bahali, na rhéno rhukola rhuli nfuzi na banyama babire bakana. * Rhurhacinywa
amishi g'amaliba girhu rhurhanagaguziri nsaranga. N'e-nshagali nta kucizibona
rhurhanahyQziri igerha.

® Abanzi birhu rhubahérhe aha mugongo, rhwalibwire, rhwarhama, omu-rhdla gwarhuyasire.

6Abanyamisri n'Abanyasiriya’ bo rhukolaga rhurhega amaboko nti nkabaga bo barhubonera
ebyankarhubuka ishali.

" Ababusi birhu bakolaga ago mabi barhacibaho, ci kwéne rhwe rhukolaga rhubarhwire amaligo
haguma n'amazibu g'obugoma bwabo.

8 Abali baja birhu bo bakolaga barhurhegeka, na ntaye ciru odesirage mpu arhulik(iza kuli bo.

° Rhukola rhuja rhwahushwa n'ebishumusi by'omu irGingu erhi kuja kwalo-nza ebi rhwalya kurhuma.

% Ecikoba c'omubiri gwirhu cikola cirhuydca nka kuno barhurhogeza omu cibeye c'omuliro, erhi
kulumwa n'ishali kurhuma.

' Abakazi badwirhe bakolerwa ebihigo omu Siyoni, n'abanyere kwo na kuguma, omu bishagala bya
Yuda.

12 Bagwéasire abarhambo banabamanika, barhanadesiri ciru mpu bakenge abashosi. '3 Abana
b'emisole bakazibarhula olwanjikwa, oku abanarhabana baja badandabagana n'emizigo
y'enshali.

4 Abashosi ntaho bacidwirhe baja omu ihano, n'emisole erhacihuma oku mulya gw'olulanga mpu

94.21 Cihugo ca Usi: co cirimwo abalungu ba bene Israheli, bo balimwo ba Mowabu, Amoni, ab'e Edomu
(Lola Murh 36, 28; Ayu 1,1). Nabo bali barhab&zi ba bene Israheli omu ntamhala, baba kucishinga
bacishingira okuhimwa kwa bene Israheli: Lola 1z 34, 5. Co carhumaga bene Israheli bakagikaga Edomu
omu myandiko y'Abalébi, enyuma ly'okurhenga omu buja e Babiloni: Lola 1z 34; Eze 25.

'5.1 Enddlu ya karhanu omu Vulgata badesire oku gwo musengero gwa Yeremiya.

°5.2 Entakémbdilwa bo barhali Bayahudi, abarhali b'omu biko bwa bene-Israheli. Bulya Abayahudi bene
Israheli hoshi bali bakémbdale (Lola Murh 17,10.24).

'5.6 Abanyasiriya bo balama e Babeli.



yaziha.
!> Nta bushagaluke bucirhuli emurhima, okusamira engoma kwirhu kwahi-ndusire mishibo.
'®|shtingwe rhwagwerhe oku irhwe lyarhozire! Yajewe! Ala oku rhwabwine rhwagomera Nyakasane!
" Obu rhukola rhuhirire ntya oku nsholo y'omurhima, n‘amast garhurh@inzire n'emirenge:
18 Kuli kuba bulya entdndo ya Siyoni yahindusire iringu, ekola eba bulu-mba bwa banyambwe!
19 Ci kwdne wehe, Nyakasane, oba Mwami ensiku zoshi", we ydrha orhegeka omu myaka n'emyaka.
%0 Cici cankarhumire warhuyibagira lwoshi lwoshi? Cankarhuma waarhulekerera Iwoshi lwoshi?
2 Orhugalule emunda oli, Yagirwa Nyakasane, lyo rhushubira okunali lwo-shi emunda oli; akalamo
kirhu oshubikajira kahyahya nka kulya kwa mira.
2 Kurhigi wankarhukabulira Iwoshi lwoshi'! Ka wanarhushombaga oku- ngana aho?
Lamentations 5: *

“5.19 Ciru akaha mpu aka-Nyamuzinda kage k'en‘igulu kamashabwa, Nyamuzinda-Nyakasa-ne, ali
Ogala-byoshi. Irenge lyage liri ly'ensiku n‘amango. Entebe yage eri y'ensiku zirhaheka omu mpingu (Lola
Lui 102, 12: 145, 13: 146, 10).



